
				এই পাতাটির মুদ্রণ সংশোধন করা প্রয়োজন। 
Հայ
রাজনাল ।
গোঁড় সৈন্য নদী চরে সুখে নিদ্রা যায়। হেন কালে নদী স্রোতে সকল ডুবায় ॥ হস্তী ঘোড়া নৌকা যত ভাসাইল বেগে । মনুষ্য নিৰ্ব্বল হয়ে কি করিব রাগে ৷ প্রজ্বলিত বুন্দা সব পুতলার হাতে । নদী তীরে ত্রিপুর সৈন্য পথে ঘিরে তাতে ॥ গৌড়ের সৈন্যের পাছে ছিল এক বন । সেই বনে অগ্নি দিল ত্রিপুরার গণ ॥ মহাশব্দ করি অগ্নি উঠিল তখন । অন্য পথে ত্রিপুর সেনা করে নিরীক্ষণ ॥ নদীর স্রোতে সৰ্ব্ব সৈন্য প্রলয় করিল। ভয় পাইয়া গোঁড় সৈন্য সবে ভঙ্গ দিল ॥ হৈতন খায় করা খায় সহিতে না পারে। ভঙ্গ দিল সৈন্য সঙ্গে ঘোড়ার উপরে ॥ কাটিতে কাটিতে যায় ত্রিপুরার সেনা । সেই রাত্রে ভাগাইল (১) চারি পাচ থানা ॥ বহু অশ্ব গজ তার পাইল তথায় । তাহা ছাড়ি হৈতন খায় ভঙ্গ দিয়া যায় ॥ ছকড়িয়ার ঘাটে গিয়া সত্য করি কৈল । এত সৈন্য সঙ্গে আমি জিনিতে না পাইল । এহার অধিক সৈন্য যাহার যে হয় । সে পুনি আস্থক এথা পরম নির্ভয় ॥ তা হতে অল্প সৈন্য না আহুক এথা । শপথ করিল আমি এই সত্য কথা ॥ যে সব পাঠান হয় যেই যোদ্ধা সব । অল্প সৈন্যে যেবা আসে সে সব গর্দভ। এ বলিয়া হৈতন খা গৌড়ে চলি গেল । গৌড়েশ্বরে তার প্রতি নিষ্ঠর বলিল । শ্ৰীধন্য মাণিক্য রাজা যুদ্ধে জয় পাইয়া । চতুর্দশ দেব পূজে বিধি বলি দিয়া ॥
(১) ভাগাইল-স্তাড়াইল ।
[ দ্বিতীয়

